
GOUVÈNÈ CUOMO ANONSE REKÓ NAN ITILIZASYON SENTI SEKIRITE NAN NEW 

YORK 
 

92 Pousan konfòmite nan 2015; nan oswa anwo 90 pousan pou 6 ane youn dèyè 
lòt   

 
Gouvènè Andrew M. Cuomo jodia te anonse ke yon rekò 92 pousan Nouyòkè te mete 
senti sekirite yo epi regilyèman itilize senti sekirite yo. Sa a se sizyèm ane youn dèyè lòt 
ke itilizasyon senti sekirite te rete nan oswa piwo 90 pousan, daprè Sondaj sou 
Obsèvasyon Senti Sekrite Eta New York, ki te fèt chak ane pa Albany Institute pou 
Jesyon ak Rechèch Sekirite Sikilasyon. 
 
“New York te alatèt nan premye lwa sou senti sekirite peyi a e nouvo chif sa yo se yon 
temwayaj sou efò ankou eta pou fè Nouyòkè yo boukle senti yo epi sove lavi,” Gouvènè 
Cuomo te deklare. “Nou pral kontinye eritaj fyète sa epi fè tout sa nou kapab pou asire 
ke wout nou yo rete ansekirite epi mete fen nan trajedi ki ka evite yo.” 
 
New York – sou Gouvènè Mario Cuomo – te premye eta pou adopte lwa sou senti 
sekirite nan 1984.  New York se prensipal eta konsènen, sa ki vle di yon polisye ka 
kanpe yon machin epi bay yon kontravansyon poutèt yo pa mete senti sekirite yo san l 
pa obsève lòt vyolasyon. Lè yon moun pa mete senti sekirite li, kontravansyon lan se 
$50. 
 
Nasyonalman, itilizasyon senti sekirite nan 2014 te gen yon mwayèn 87 pousan, daprè 
Sondaj sou Itilizasyon Pwoteksyon Okipan Nasyonal [ National Occupant Protection 
Use Survey (NOPUS),] ki fèt chak ane pa National Center for Statistics and Analysis of 
the National Highway Traffic Safety Administration (NHTSA). New York te pami sèlman 
19 lòt eta ak Distri Columbia avèk yon pousantaj itilizasyon senti sekirite de 90 pousan 
oswa piwo.   Rapò 2014 NOPUS te jwenn ke itilizasyon senti sekirite kontinye pou l pi 
elve nan eta yo ki gen lwa prensipal sou senti sekrite konpare a “lwa eta segondè” kote 
ajan ka sèlman ekri yon tikè si yo kanpe yon otomobil pou yon lòt swadizan enfraksyon.  
 
Komisyonè Egzekitif Adjwen DMV Terri Egan te deklare, “Rekò elve nou sou itilizasyon 
senti sekirite montre ke vas majorite Nouyòkè yo ap kontinye pran etap ki senp pou 
boukle yo lè yo nan yon otomobil pou pwoteje tèt yo sou wout la. DMV ak Komite 
Sekirite Sikilasyon Gouvènè a fyè pou l kontinye efò nou pou ankouraje bon abitid 
kondwi epi ede fè wout nou yo vini pi ansekirite ke posib.” 



 

Haitian Creole 

Anons rekò New York sou konfòmite senti sekirite te vini apre plizyè inisyativ resan 
edikasyon nan tout eta ak inisyativ ranfòsman pou ogmante itilizasyon senti sekirite pa 
chofè ak pasaje yo.  
 
Nan jiyè, Lapolis Eta ak Lapolis Park Eta New York te fè patenarya pou 2015 Buckle Up 
New York nan park yo, oswa BUNY nan park yo, ak kanpay ranfòsman ak edikasyon 
pou ankouraje otomobilis kap vizite yo pou yo byen boukle senti sekirite yo.   Ane sa a 
Divizyon Lapolis Sèvis Park Nasyonal te patisipe nan kanpay sa a, ki fonksyone de 11-
26 jiyè. Lapolis Eta ak Lapolis Park Eta te òganize yon efò konjwen nan Long Island ak 
nan  Hudson Valley. Kanpay la te bay rezilta yo te ekri 499 tikè pou vyolasyon adilt ki pa 
mete senti sekirite ak 1,220 vyolasyon sekirite pou pasaje timoun.  
 
De 18-31 me, Eta New York te patisipe nan mobilizasyon nasyonal Boukle l oswa 
ranfòsman tikè. Nan kad efò sa a, Lapolis Eta New York, ajans lapolis konte ak 
minisipal nan veyikil ki make ak sa ki pa make de fason agresif te bay chofè yo kap 
vwayaje sou otowout eta ki pa mete senti sekirite yo nan zòn kontwòl yo ak detay 
itineran yo.   Yo te bay preske 25,000 tikè pou vyolasyon senti sekirite adilt ak preske 
2,500 pou vyolasyon sekirite pasaje timoun.   Sou demann Gouvènè Cuomo, Depatman 
Transpòtasyon Eta  (DOT) ak Thruway Authority te kowòdone plizyè tablo mesaj avèk 
"Boukle l osw pran Tikè " mesaj sou wout yo pandan tout kanpay la.   
 
Egalman nan me, GTSC te fè patenarya avèk Ford Driving Skills pou lavi e li te òganize 
yon konpetisyon Battle of the Belts nan Fwa Sekirite Sikilasyon nan Konte Niagara. 
Battle of the Belts se yon konpetisyon kap avanse rapidman ki sanble a yon kous relè  
kote ekip kat adolesan ap obsève kiyès ki kapab boukle senti yo pi rapid.   Edikasyon ak 
ranfòsman te fè pati nan itilizasyon senti sekirite Kanpay Pa gen Chèz Vid GTSC nan 
mwa Avril. Kanpay konplè sou sekirite sikilasyon konsantre sou adolesan yo pandan 
sezon prom ak gradyasyon. 
 
Daprè NHTSA, te genyen 9,580 pasaje nan veyikil la ki pa boukle senti yo ki te mouri 
nan aksidan nan tout eta nan 2013. Anplis, Depatman Sante Eta New York (DOH) 
estime ke preske 700 otomobilis ki pa gen senti chak mwa blese gravman ase pou 
tretman lopital.  
 
Pou w jwenn plis enfòmasyon osijè lwa sou senti New York, klike la.  

